Nafarroako Parlamentuak, 2016ko ekainaren 2an egindako Osoko Bilkuran, ondoko erabakia onetsi zuen: “Erabakia. Horren bidez, Nafarroako erakundeak premiatzen dira plaka bat jar dezaten ETA banda terroristak Nafarroan eraildako guztien oroimenez eta beste leku batzuetan eraildako nafarren oroimenez”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:

“Nafarroako Parlamentuak premiatzen du Parlamentuko atalondoaren lehentasuneko tokian plaka bat jar dadin, Nafarroan ETA banda terroristaren biktima gertatu zirenak omentzeko, bai eta beste leku batzuetan eraildako nafarrak ere. Plakan biktimen izenak eta atentatuaren data jasoko dira.

Nafarroako Parlamentuak Nafarroako Gobernua premiatzen du plakak jar daitezen, Nafarroako udalekin eta biktimen familiekin lankidetzan, ETA banda terroristak gauzaturiko erailketen lekuetan. Aipatu plaketan biktimen izenak eta atentatuaren data jasoko dira”.

